
IYII’ RI NA’THA MUU 

NUMUU XABO TSI 

NAJMUU AJUAN NDII. 

Lengua: TLAPANECO CENTRAL BAJO, MALINALTEPEC.

1. MAGOO MATRA’WI, Xtá’daa derecho

màtrá’wi servicio rí nandaa, xàbò jamí ajuán

ndii rí nanda màrá’da, paquete rí màge’doo

ajuáán jamí xí màtsésnumaa gínii ó ndáwaa.

Xàbò proveedor màxáxoo màjneskíyaa

màratsé ì’wá servicio ó ajuán ndii.

2. MI’THÁÁN JÁ’NII RÍ NÀNGOFEE. Xtá’daa

derecho mi’tháán rí ríga mba’á inii tarifa, ná rí paquete

guá’daa, xó jà’nii nèj, ná rí tsiáke iwá lajuin màgédoo

internet, guáthá mbùkaa xtá’daa jamí guánaa yámba

nèj, xó nìjmaa mbùkaa nèj wámba mbi’í.

3. MBÁ KÁXE AGIJTHÁÁ INUU IYII’ XÓ

NITHÁNDÀ’Á. Xtíluu gijmaa mìtháán awún jamí tsúduu

iyii’ contrato, gijmaa majan akujmii tsína migíxnuu jamí

mì’tháán júma rí ná numuu nàguma iyii’, mìtháán xó

já’nii ñajún rí nìthánda’á. indoo magoo maguma nuxii

iyii xí ikháán nìthándà’á.

4. MAGUA’KUII AJUÁN DIIN. Xtá’daa derecho

màtándà’á màguá’kuii ajuán diin drígaa jamí maxí

arumaan níí mùndà’áá mbá inii iyii’, ído ndámbaa

contrato ó xí nìyambaa má nìtsésnumaa ajuán diin.

5. IKHAA KÍXNUU AJUÁN DII MÀRÁ’DAA.

Xtá’daa derecho màtrí’kuu mínaa compañía xí nìyaa’

aráxthaa awún rí nìrá’dii maa’, magoo má maxí trí’kuu

kíxnuu drígaa kàjngó ikaa má néj agajmaa awún ajuán

diin. Ído màtrí’kuu mínaa compañía màgajiun mbá mbi’í

jamí mbá mbrò’ó, jamí magoo mànújnguu asndó witsú

mbì’í xí xkua’nii nìthándà’á.

6. AJUÁN DIIN TERMINAL GAJMAA

GARANTÍA. Xta’daa derecho rí mà’tháán xàbò

tsí nìngujuàn’ ajuán diin terminal xí majan má

nèj màjmaa màtiájun. Xta’daa derecho majána

ajuán diin terminal gajmaa garantía rí

màgi’duun gajmaa 90 mbì’í ó asndó xóó.

7. MÀGÈ’DOO SEÑAL MAXÍ GÚMAA

NDIKUÁÁ. Xtá’daa derecho ído rí

mathandù’úun xàbò mùxnaa ajuán diin rí

majan jamí gè’doo señal màjmaa.

8. MITIÁWÁÁN MBÌ’YAA. Xtá’daa derecho

mitiawáán mbá káxe mbì’yaa jamí màgixiii mujun nè

awún mbá wambá ajuán diin, xàbò proveedor màxnáán

iyii’ rí mbi’yuu Aviso de Privacidad kàjngó màfrá’án.

Indoo xí niráxnaa permiso xàbò proveedor magoo

màthá ra’án ido gè’doo promoción jamí màngúfaa

drèguu i’wiin xàbò.

9. MAJAN JAMÍ MBÁ MBINII. Xtá’daa derecho

màjanaa majan ñàjún agone xàbò, mune mbánii xó i’thá

xtàngòò drígoo IFT.

Xtá’daa derecho rí xàbò tsí nàxnaa servicio màxí

gèfé’thuun, màxí yàjmá, màxá rì’kuu rí nithándà’á

matiyaa jamí màjmaa, gijmaa mòxóxnee mbì’yaa jamí

majan agixii xó nithándà’á rí red drígaa.

10. IYII’ NÀ’THÁ XÓ NIRÁTSÉ. Xtá’daa

derecho rí xàbò tsí niratse inuun màxnaa mbá

iyii’ rí nà’thá guánaa jamí xó niratse, ná rí

nathándà’á, magoo maxná iyii’ jamí magoo

màxúmee nèj awún ajuán diin drígaa.

11. XÍ NÌGUMÁ KÚWAA JAMÍ

NÍNGÁTIGAA – NÁ MÀRATHÁRÁ’A. Xtá’daa

derecho mèdxó’ arathúún xàbò tsí ningujuáán ajuán diin kàjngó

mumbayaa maxí ríga ajma inii kíxnuu IMEI rí nàjmaa awún celular

drígaa, magoo màrathúún xí níyaa agajma servicio, xú’kho mangaa

magoo màrathúún rí niyaa agajama kíxnuu drígaa. Mangaa xí xtáwà’

awún mbá gà’ko, nímbaa maxí rúmaa, xí nandaa arathá rá’a awún

kíxnuu 911, ikháá nèj mambayuu mìtáxkamaa.

12. NÍMBAA MAXÍ ARÚMAA ÍDO MARATHÁ

RA’Á INUUN XÀBÒ TSÍ NÌNGUJUÀÀN. Jañii mbró’o

jamí mbì’í xtá´daa derecho maxí atrúmaa xí nandaa athane

giraxe awún teléfono jamí xí nada rí mathandxákuun gajmaa

mbá xàbò gijmma rí maxa nùjnguu mbá minuto mariguiin.

Jamí xúgii queja rí nathane gijmaa rí mari’ñaa awún gùwá

nìtsu mbì’í, maxí nujngú imba mbì’í.

13. CANAL RÍ NATSE XNÚMAA

MÀTIYAA. Xtá’daa derecho maxí atrúmaa

numuu canal drígoo TV rí jambáthaa mbuyaa

xúgii xàbò, jamí maxí atrúmaa xí nandaa

matañii bloquear i´wá canal o servicio.

14. NAÑAWAAN GÙ’WÁ ÑAJÚN. Xtá’daa

derecho màtá’gii queja inuu Instituto Federal

de Telecomuniciones xí nanguá majan

servicios rí natadrígu ó xí tsíne mbánii xàbò rí

nithandà’á.


